
Annwyl Peredur,

YSTADEGAU ALLDRO CYFRADDAU TRETH INCWM CYMRU 2021-22

Bydd y Pwyllgor yn dymuno gwybod bod Cyllid a Thollau Ei Fawrhydi wedi cyhoeddi’'r drydedd
set o0 ystadegau alldro blynyddol ar gyfer cyfraddau treth incwm Cymru. Mae'’r ystadegau
alldro yn dangos bod cyfraddau treth incwm Cymru yn 2021-22 wedi cynhyrchu £2.4 biliwn,
sydd £244 miliwn neu 11.4% yn fwy na 2020-21.

Mae hyn £320 miliwn (16%) yn uwch nag a ragwelwyd gan y Swyddfa Cyfrifoldeb Cyllidebol
yn nhymor yr hydref 2020 ac a ddefnyddiwyd yng Nghyllideb 2021-22 Llywodraeth Cymru.

Mae’r alldro ar gyfer Lloegr a Gogledd Iwerddon hefyd yn uwch nag a ddefnyddiwyd yn yr
addasiad cysylltiedig i'r grant bloc yng Nghyllideb 2021-22. Bydd y ffigurau alldro yn cael eu
defnyddio i gyfrifo addasiad terfynol i'r grant bloc ar gyfer 2021-22, pan fydd cyfres o
amcangyfrifon o’r boblogaeth sy’n cyd-fynd & Chyfrifiad 2021 yn cael ei gyhoeddi gan y
Swyddfa Ystadegau Gwladol ym mis Medi.

Caiff y gwahaniaeth rhwng y refeniw treth incwm a’r addasiadau i'r grant bloc a ddefnyddiwyd
yng Nghyllideb 2021-22 Llywodraeth Cymru a’r alldro terfynol ei ddefnyddio i gyfrifo swm
cysoni. Bydd hwn yn cael ei gymhwyso i ddyraniad grant bloc 2024-25 Llywodraeth Cymru.
Yn seiliedig ar yr amcangyfrifon poblogaeth cyfredol, mae’r cysoni’'n debygol o fod yn
gadarnhaol.

Pan fydd yr amcangyfrifon poblogaeth diwygiedig yn cael eu cyhoeddi ym mis Medi, bydd
Llywodraeth Cymru a Llywodraeth y DU yn cyhoeddi datganiad ar y cyd yn nodi’r swm cysoni
a sut y mae wedi’i gyfrifo. Diben hyn yw sicrhau tryloywder a helpu i wella dealltwriaeth
ehangach o’r Fframwaith Cyllidol. Byddaf yn ysgrifennu at y Pwyllgor i roi gwybod iddynt am
yr wybodaeth hon ar yr adeg briodol.

Canolfan Cyswllt Cyntaf / First Point of Contact Centre:
0300 0604400

Bae Caerdydd « Cardiff Bay Correspondence.Rebecca.Evans@gov.wales
Caerdydd « Cardiff Gohebiaeth.Rebecca.Evans@llyw.cymru
CF99 1SN

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Mae dolen i'r ystadegau yn:

Scottish and Welsh Income Tax Outturn Statistics - GOV.UK (www.gov.uk) [Saesneg yn

unig]

Yn gywir,

